Gwasanaeth Nadolig 
Operation Christmas Child 2 
PowerPoint: Mae yna gyflwyniad Ppt sy’n rhan hanfodol o’r gwasanaeth.
Sleid 1: Teitl – Samaritan’s Purse, Operation Christmas Child. 

Elusen Gristnogol ydy Samaritan’s Purse. Nhw sy’n gyfrifol am redeg Operation Christma Child. Mae nhw’n ceisio dangos cariad Iesu i’r byd drwy helpu plant sydd mewn angen mawr.
Sleid 2: Y Cefndir: O wledydd Prydain yn y flwyddyn 2010, anfonwyd 1.12 miliwn o focsys dramor i helpu plant anghenus. Roedd pob bocs wedi ei lapio’n daclus a’i lenwi’n ofalus â phob math o anrhegion. 

Does yna neb yma heddiw heb esgidiau, na heb y gallu i weld meddyg na heb ddŵr glân yn y tŷ. Ar adeg y Nadolig mae Cristnogion yn dathlu geni Iesu. Un o’r pethau pwysicaf ddysgodd Iesu oedd ein bod i garu pobl eraill, ac i rannu gyda’r tlodion. Dyma ein cyfle ni i helpu eraill. 
Sleid 3: Yn ei hanfod, pwrpas Operation Christmas Child ydy rhoi anrheg – gan un person i’r llall. Y Nadolig hwn, gallwch chi fod yn rhan o’r prosiect gwerthfawr hwn – sy’n atgoffa plant mewn angen fod Duw yn eu caru a bod rhywun yn cofio amdanyn nhw.
Sleid 4: Mae Operation Christmas Child yn gweithio gydag eglwysi ac elusennau lleol yn y wlad sydd angen help. Mae nhw’n gwneud yn siŵr fod eich bocsys esgidiau’n cyrraedd y plant sydd fwyaf eu hangen. Does dim ots beth yw eu cefndir na’u crefydd. Lle mae’n bosib bydd y partneriaid lleol yn rhoi llyfryn bach o storïau Beiblaidd i’r plant. 
Sleid 5: Mae’r bocsys yn teithio’n bell. Rhaid eu pacio’n ofalus - lapiwch y caead a’r bocs ar wahân.
Sleid 6: Penderfynwch os mai i fachgen neu ferch mae eich bocs – llenwch un o’r sticeri bach a welwch chi ar y sgrîn.
Be ddylech chi ei roi yn y bocs? Byddai rhoi pâst dannedd, brws dannedd, sgarff, menig neu degan meddal yn ddechrau da. 
Gwnewch yn sicr eich bod yn rhoi £2.50 yn y bocs. Mae’r arian yn talu am gostau trafnidiaeth (ceir, lorïau) a chostau cludo dramor naill ai mewn awyren neu ar y môr.

Atgoffwch dad a mam am RHODD CYMORTH (GIFT AID). 

Sleid 7: Anfonwch y bocs! Fel arfer bydd y bocsys yn cael eu casglu’n rhywle lleol rhwng y 1af a’r 18 fed o Dachwedd 

Sleid 8: Mae’n anodd i ni ddychmygu’r peth - ond i nifer o blant sy’n derbyn bocs gan Operation Christmas Child dyma eu anrhegion cyntaf erioed. Mae’r plant wedi eu synnu, a’u syfrdanu, pan mae nhw’n derbyn llond bocs o anrhegion. Mae’n wych! 

Sleid 9:  Mae’r bocsys yn mynd i nifer fawr o wledydd, gan gynnwys Azerbaijan, Belarus, Bosnia, Kenya, Kosova, Kyrgyzstan, Liberia, Mozambique, Montenegro          Romania, Serbia, Swaziland, Ukraine a Zimbabwe.
Sleid 10: Mae Operation Christmas Child  yn gweithio law yn llaw ag eglwysi ac elusennau dramor i wneud yn siŵr fod y bocsys yn cyrraedd pen eu taith. Mae nhw’n defnyddio awyrennau, cychod, hofrenyddion a beiciau modur – yn wir, unrhyw ffordd sy’n golygu y bydd y bocsys yn cyrraedd y plant. Fe dynnwyd y llun yma yn Liberia, sy’n wlad yng Ngorllewin Affrica.
Sleid 11: Mae Simon yn 11 oed ac yn byw yn Swaziland.
Un diwrnod, tra’n chwarae pêl-droed fe ddisgynnodd a torri ei goes.
Diolch byth, llwyddodd rhieni Simon i fynd ag o i ysbyty, ac yno dyma fo’n cyfarfod a tîm o bobl o Samaritan’s Purse. Fe roddon nhw focs esgidiau i Simon. Roedd o wrth ei fodd – yn enwedig pan welodd o’r het liwgar! Rhannodd Simon ei obeithion am y dyfodol hefo’r tîm a dweud, “Pan dw i’n tyfu i fyny dw i eisiau bod yn athro,” meddai.

Sleid 12: Mae gwaith Operation Christmas Child yn fwy na dim ond rhannu bocsys sgidiau.  Mae nhw’n helpu eglwysi lleol i ddechrau prosiectau newydd a chyrraedd eu cymunedau.
Sleid 13: Tynnwyd y llun yma yn Liberia. Heb ddŵr glân mae cymunedau cyfan yn gallu mynd yn sâl/ yn dost, ac mae llawer iawn o bobl  a phlant yn marw oherwydd y dŵr budr/brwnt. Mae’n wych i weld y newidiadau mewn cymunedau pan mae nhw’n cael dŵr glân am y tro cyntaf.
Sleid 14: Mae’r nain/fam-gu yma yn gofalu am ei mab sydd yn HIV positive. Yn aml mae teuluoedd sydd ag aelodau’n dioddef o Aids neu HIV yn cael eu hanwybyddu gan eu cymunedau. Mae mudiad Samaritan’s Purse yn annog eglwysi lleol i’w helpu yn ymarferol ac yn ysbrydol.
Sleid 15: Wyt ti eisiau helpu? Wyt ti eisiau rhoi gwên ar wyneb plentyn y Nadolig yma? 
Sleid 16: Mae gennym ni lawer i ddiolch amdano yma yng Nghymru, ac un ffordd i ddiolch i Dduw am ein rhyddid, am ddigonedd o fwyd, dŵr glân a dillad ydy i rannu gyda eraill sydd gyda llai o lawer na ni.
Gweddïwn:  Ein Tad, helpa ni i fod yn bobl garedig sy’n hoffi rhannu. Helpa ni i feithrin ysbryd hael. Roedd Iesu bob amser yn llawn cariad a thrugaredd tuag at y bobl o’i gwmpas. Roedd o bob amser yn helpu’r tlawd, y sâl a’r gwan. Helpa ni i wneud yr un fath. Amen.

